
నావుడు మగుడి, యెంతయుఁజింతతోడ

దేవర నడిగి యా దివ్యపర్వతము

జాడ నే తెలియ నిచ్చట వచ్చినాఁడఁ

గూడి పోవుదమయ్య గొబ్బున ననిన



బ్రహ్మాదులు నారదుఁగూడి శేషశైలమునకుఁ జనుట.



చతురాననుఁడు చాల సంతసిల్లుచును

సుతుని నమ్మునులఁ గూర్చుక యేగి వేగ770.

శేషాచలం బున్నచెలు వెల్లఁ జూచి

శేషశాయివసించు శ్రీగిరి యదియె

యిదియె కోమలము తా నిందిరారమణి

పదములకుఁ జిగుళ్లు పాన్పుగానెసఁగు

నిది రత్నగర్భ తా నింపు దీపింప

ముదమున ధరియించు ముకుటరత్నంబు

ఇదె జగంబుల కెల్ల నిరవుగా మెలఁగు

మదనగురున కైన మణిమందిరంబు

ఇదియె భక్తులపాలి కెడలేని సిరులు

పిదపగాక యొసంగు పెన్నిధానంబు
780.

ఇదియె చేరినవాని కెట్టియాపదలు  

చెదరిపోఁ గరము రంజిలు చెలికాఁడు

కన్నవిన్నవిగాని కడువింత లెల్ల

చెన్ను మీఱ ఫలించు క్షేత్రమ్ము నిదియ

యెల్లతీర్థంబులు నెలమి గర్భమున

చల్లగా ధరియించు జననియు నిదియె 

యనుచు స్వర్ణమయంబు లైన వన్యలను

తనరు మాణిక్యలతావితానములు

